
AKK nënshkruan dy marrëveshje me 
homologët maqedonas

Agjencia Kadastrale e Kosovës nënshkruan 

dy marrëveshje me homologët maqedonas

Agjencia Kadastrale e Kosovës si organ 

kompetent në fushën e kadastrës, 

gjeodezisë dhe hartografisë, si dhe me 

përgjegjësi për mirëmbajtjen e regjistrit 

të të drejtave të pronave të paluajtshme 

dhe për koordinimin e infrastrukturës 

kombëtare për informacione hapësinore, 

është pjesëmarrëse e nismave të ndryshme 

regjionale dhe ndërkombëtare brenda 

fushave të cilat i mbulon. Po ashtu, AKK 

është edhe në zgjerim të vazhdueshëm 

të rrjetit të bashkëpunëtorëve si me 

institucione publike brenda Republikës së 

Kosovës po ashtu edhe me institucionet 

homologe nga shtetet e regjionit dhe 

ato anëtare të BE-së. Ndërsa me qëllim të 

thellimit të bashkëpunimit në fushat e 

interesit të përbashkët, sot në Agjencinë 

Kadastrale të Kosovës është mbajtur edhe 

një takim pune mes Drejtorit Ekzekutiv 

të Agjencisë Kadastrale të Kosovës Avni 

Ahmeti dhe Drejtorit Ekzekutiv të Agjencisë 

për Kadastër të Republikës së Maqedonisë 

së Veriut Boris Tunxhev. Sipas njoftimit 

dërguar mediave, në takim dy prijësit e 

institucioneve të sipër përmendura, të 

shoqëruar edhe nga bashkëpunëtorët e 

tyre nga fusha e kadastrës, gjeodezisë, 

hartografisë, teknologjisë së informacionit 

dhe nga ekspertë ligjor, pos që kanë 

prezantuar aktivitetet, projektet e sfidat e 

institucioneve respektive, kanë nënshkruar 

edhe dy marrëveshje, respektivisht një 

Marrëveshje Bashkëpunimi dhe një 

Marrëveshje për shkëmbimin e të dhënave 

nga rrjetet permanente gjeodezike KOPOS 

dhe MAKPOS, respektivisht shfrytëzimi e 

pikave të rrjetit permanent të Republikës 

së Kosovës (KOPOS) nga Republika e 

Maqedonisë së Veriut dhe shfrytëzimi i 

pikave të rrjetit permanent të Republikës 

së Maqedonisë së Veriut (MAKPOS), nga 

Republika e Kosovës, që do të mundësonte 

mbulueshmërinë me sinjal për aktivitete 

gjeodezike që kryhen në zonat e brezit 

kufitar mes dyja shteteve. Ndërsa sa i 

përket Marrëveshjes për bashkëpunim, e 

njëjta specifikon fushat ku do të mund të 

thellohej bashkëpunimi mes institucioneve, 

si shkëmbimi i përvojave e ekspertizave, 

ofrimi i përkrahjes në fusha profesionale, 

harmonizimi i të dhënave gjeohapësinore 

e ngjashëm. Menjëherë pas nënshkrimit 

të këtyre dy Marrëveshjeve, ekspertët e 

Agjencisë Kadastrale e Kosovës mbajtën 

edhe prezantim të dy projekteve të cilat 

ajo ka implementuar me sukses ndërsa në 

shtetin fqinj pritet të implementohen në të 

ardhmen, si Sistemi i Unifikuar i Adresave 

dhe përdorimi i fluturakes pa pilot (DRON) 

për matje kadastrale.



Agjencia Kadastrale e Kosovës si organ 

kompetent në fushën e kadastrës, 

gjeodezisë dhe hartografisë, si dhe me 

përgjegjësi për mirëmbajtjen e regjistrit 

të të drejtave të pronave të paluajtshme 

dhe për koordinimin e infrastrukturës 

kombëtare për informacione hapësinore, 

është përgjegjëse edhe për delegimin e 

punëve kadastrale dhe pronësore dhe 

juridike të cilat kryhet nga niveli qendror 

në Komunat e Republikës së Kosovës, 

respektivisht në Zyrat Kadastrale Komunale.

Ndërsa, aktualisht, nga 38 Komuna të 

Republikës së Kosovës, një gjë e tillë nuk 

është duke u zbatuar në tre komuna, 

respektivisht në komunat Leposaviq, 

Zubin Potok dhe Zveqan. Si pasojë 

qytetarët e këtyre komunave pajisen me 

dokumentacion kadastral e pronësorë-

juridik konform legjislacionit të shtetit të 

Serbisë, vlera e të cilave në Republikën e 

Kosovës është e barasvlershme me zero.

Kjo po pamundëson që banorët e këtyre 

komunave të përfitojnë nga një pronë e 

regjistruar në kadastër pasi që e njëjta nuk 

mund të shfrytëzohen qoftë për aplikimin 

për grante të ndryshme qeveritare, 

qoftë për shitblerja apo hipotekim.

Në mungesë të Zyrave Kadastrale 

Komunale në këto Komuna, Agjencia 

Kadastrale e Kosovës me një vendim të 

brendshëm të menaxhmentit të saj dhe në 

pajtim me Ligjin për Kadastër kishte marrë 

kompetenca për lëshimin certifikatave 

pronsëore për këto komuna, ndërsa së 

fundmi fokusi kryesor i Agjencisë Kadastrale 

të Kosovës së është që të funksionalizojë 

Zyrat Kadastrale Komunale në këto 

tre Komuna, respektivisht përfshirjen 

e tyre në Sistemin e Informacioneve 

Kadastrale për Tokën në Kosovës

Për këtë arsye, AKK kishte vendosur 

një kontakt të drejtpërdrejtë me UN 

HABITAT dhe ty dyja këto institucione 

kanë identifikuar personat përgjegjës 

për kadastër në ato tre Komuna, 

respektivisht drejtorët për kadastër, me 

të cilat kanë mbajtur disa takime për të 

biseduar mbi benefitet e funksionalizimin 

të Zyrave Kadastrale Komunale.

Një takim i tillë, me datë 12 shkurt është 

mbajtur në ambientet e Agjencisë ku 

morën pjesë ekspertët e AKK-së të 

prirë nga Kryeshefi Ekzekutiv z. Avni 

Ahmeti, përfaqësues të UN HABITAT-

it, drejtorët për kadastër të komunave 

në fjalë edhe shërbyes civil nga këto 

Komuna të angazhuar si rezultat i 

marrëveshjeve të arritura në Bruksel.

Qëllimi i takimit ishte njoftimi me mandatin e 

Agjencisë Kadastrale të Kosovës, prezantimi 

i aplikacioneve për administrimin e 

regjistrave pronësorë, legjislacioni 

që rregullon të drejtat pronësore në 

Republikën e Kosovës, e ngjashëm. E 

rëndësishme për tu potencuar është se 

Drejtorët e Komunave njohën peshën dhe 

përfitimet prej funksionalizimit të Zyrave 

Kadastrale Komunale në këto Komuna, si 

dhe u zotuan që mesazhet e marra nga AKK 

dhe UN HABITAT do i përcjellin te Kryetarët 

e atyre komunave, me shpresë që të ketë 

avancime në këtë fushë. Palët në takim u 

pajtuan po ashtu që takimet konsultative 

të vazhdojnë edhe në të ardhmen, ndërsa 

z. Ahmeti premtoi ndihmë në trajnim 

dhe me projekte kapitale si rindërtimi i 

informacioneve kadastrale, në krijimin e 

kadastrit të ndërtesave, në implementimin 

e sistemit të unifikuar të adresave, krejt kjo 

në rast se arrihet pajtim për funksionalizimin 

e këtyre Zyrave Kadastrale Komunale.

Përpjekje për funksionalizimin e ZKK në 
Zubin Potok, Leposaviq dhe Zveqan

Informata mbi AKK

Agjencia Kadastrale e Kosovës (në 

vijim të tekstit AKK) është autoriteti 

qendror për mirëmbajtjen e bazës së të 

dhënave kadastrale, për mirëmbajtjen 

e regjistrave pronësorë, për hartografi 

dhe GIS, për sistemin e unifikuar të 

adresave, për infrastrukturën kombëtare 

të të dhënave hapësinore (në vijim të 

tekstit, IKIH) dhe për administrimin 

e Infrastrukturës së Teknologjisë së 

Informacioneve (TI) respektivisht qendrës 

së parë dhe të dytë të të dhënave.



Një ekip gjithëpërfshirës i Agjencisë 

Kadastrale të Kosovës, i prirë nga Kryeshefi 

Ekzekutiv z. Avni Ahmeti i shoqëruar nga 

ekspertët ligjor të AKK-së, ka marrë pjesë 

në tryezën me titull “Trajnime të grupuara 

për çështje të Agjencisë Kadastrale të 

Kosovës dhe procedura administrative 

gjyqësore” organizuar nga GIZ si pjesë 

e projektit për Reformë Ligjore dhe 

Administrative i cili projekt ka filluar fazën 

e re të implementimit, sipas kërkesës së 

Departamentit Administrativ të Gjykatës 

së Apelit. Mbajtja e një tryeze të tillë 

diskutimi kishte për qëllim shkëmbimin 

profesional për procedurën e përgjithshme 

administrative dhe konfliktin administrativ 

dhe mënyrat për të përmirësuar procedurat 

administrative (gjyqësore), duke fituar 

njohuri për punën e palës tjetër. Përndryshe 

në takim morën pjesë edhe zyrtarët ligjorë 

në Zyrat Kadastrale Komunale. Diskutimet 

do të jenë dyditore, ndërsa rekomandimet 

gjithëpërfshirëse që do të dalin pas tryezës 

do të shërbejnë për ngritjen e shërbimeve 

pronësoro-juridike në Republikën e Kosovës.

Agjencia Kadastrale e Kosovës, në vazhdën 

e zgjerimit të rrjetit të bashkëpunëtorëve, 

mban takime të rregullta me palë të 

interesit. Për këtë arsye, me datë 6 shkurt 

në ambientet e AKK-së është mbajtur 

takim mes Kryeshefit Ekzekutiv z. Avni 

Ahmeti i shoqëruar nga bashkëpunëtorët 

e tij nga Drejtoria Ligjore dhe përfaqësues 

të Ndërmjetësuesve të Licencuar të prirë 

nga Kryetari i Odës së Ndërmjetësuesve 

z. Faton Morina po ashtu i shoqëruar 

nga bashkëpunëtor. Duke i konsideruar 

Ndërmjetësuesit e Licencuar si palë e 

fuqishme e interesit në regjistrim të të 

drejtave pronësore, z. Ahmeti në takim bëri 

një prezantim të mandatit dhe përgjegjësive 

të AKK-së dhe prezantim të projekteve 

të Agjencisë Kadastrale të Kosovës me 

theks të veçantë ato që kanë të bëjnë 

me regjistrimin i të drejtave pronësore, 

si dhe identifikuan fushat ku përfshirja e 

Ndërmjetësuesve do të mund të lehtësonte 

regjistrimin e të drejtave pronësore. Edhe 

z. Morina nga ana e tij prezantoi mandatin 

dhe përgjegjësitë e ndërmjetësuesve, si 

dhe foli mbi fushat se ku ndërmjetësimi 

do të mund të ndihmonte regjistrimin 

e pronës. Palët në takim u pajtuan që 

të vazhdojnë bashkëpunimin, ndërsa 

Rindërtimin e Informacioneve Kadastrale e 

identifikuan si fushë ku bashkëpunimi do 

të mund të konkretizohej, respektivisht në 

transaksionet nga e kaluara që janë bërë 

me shtrëngim duarsh dhe në rastet kur nuk 

është e rregulluar trashëgimia.

AKK, takim me ndërmjetësuesit e 
licencuar

Pjesëmarrje në tryezë diskutimi mbi 
regjistrimin e pronës



Marrëveshje për adresat, takim mes AKK 
dhe Postës së Kosovës

Në fund të vitit 2019 Agjencia Kadastrale 

e Kosovës, si pjesë e reformave ligjore 

të ndërmarra nga ana saj, ka sjell në 

fuqi 5 Udhëzime Administrative të cilat 

rregullojnë fushën e sistemit të adresave. 

Udhëzimet e reja administrative rregullojnë 

Sistemin e Adresave në dy nivele, nivelin 

qendror (AKK) dhe atë lokal (Drejtoritë e 

urbanizmit), ndërsa konkretisht ndryshimet 

e fundit avancojnë çështjen e riemërtimit 

të Zonave të Qarkullimit Publik (ZQP) me 

qëllim të tejkalimit të sfidave që kanë 

ardhur nga ndryshimet e shpeshta të 

rrugëve të adresave e ngjashëm. Për arsye 

të qëndrueshmërisë së sistemit, tani më 

është ndaluar riemërtimi i ZQP-ve për një 

periudhë kohore prej 10 vjet, përpos në 

disa raste të veçanta. Gjithashtu me këto 

udhëzime obligohen institucionet që të 

shfrytëzojnë adresat zyrtare, rregullohen 

çështjet e barazisë gjinore me rastin e 

emërtimit të ZQP, çështja e formatit unik të 

tabelave të emrave të ZQP-ve dhe numrave 

të adresave, kufizimi i karaktereve të emrave 

të ZQP-ve si dhe kriteret për formimin e 

rrugëve të reja, kriteret e numërtimit të 

objekteve duke përfshirë edhe adresimin e 

brendshëm të njësive banesore, procedurat 

e mirëmbajtjes të Regjistrit të Adresave duke 

obliguar komunat që të bëjnë përditësimin 

e të dhënave të adresave së paku një herë 

në vit përpos përditësimit të vazhdueshëm 

të të dhënave me rastin e lëshimit të lejes 

ndërtimore. Ndërsa duke pasur Postën e 

Kosovës së një nga shfrytëzuesit më të 

madh të adresave në baza ditore, Kryeshefi 

Ekzekutiv z. Avni Ahmeti i shoqëruar 

u.d Drejtori i Drejtorisë për Kadastër z. 

Korab Ahmetaj dhe Udhëheqësi i Njësisë 

së Adresave në AKK z. Amir Sogojeva, 

mbajtën një takim pune me Kryeshefin 

Ekzkutiv të Postës së Kosovës z. Shefqet 

Avdija i shoqëruar nga bashkëpunëtorët. 

Tema kryesore e takimit ishte informimi 

mbi ndryshimet që kanë rezultuar me 

udhëzimet e reja administrative, me theks 

të veçantë përdorimi obligativ i adresave 

zyrtare të Republikës së Kosovës nga Posta 

dhe institucione tjera publike.

Takim pune 
me FSK

Agjencia Kadastrale e Kosovës në vazhdën 

e takimeve me pale të interesit në 

fushën e shkëmbimit të informacioneve 

kadastrale, gjeohapësinore dhe pronësore-

juridike të cilat ajo i administron, është në 

përpjekje të vazhdueshme për zgjerimin 

e bashkëpunëtorëve nga institucionet 

publike në Republikën e Kosovës. Për 

këtë arsye, Kryeshefi Ekzekutiv i Agjencisë 

Kadastrale të Kosovës ka pritur në një takim 

pune një delegacion të Forcës së Sigurisë së 

Republikës së Kosovës mes të cilëve po që 

janë prezantuar aktivitetet e ndërsjella, janë 

trajtuar edhe mundësitë për shkëmbim sa 

më të shpejtë të informacioneve të sakta. 

Palët në takim janë zotuar që të ngrisin 

bashkëpunimin edhe në nivel profesional, 

krejt me qëllim të ngritjes së kualitetit të 

shërbimeve që u ofrojnë institucioneve 

dhe qytetarëve të Republikës së Kosovës.

Master Plani i Ujitjes në 
Kosovë

Nën organizimin e Bankës Botërore dhe 

me pjesëmarrjen e Ministrit të Ministrisë 

së Bujqësisë dhe Pylltarisë dhe Zhvillimit 

Rural të Republikës së Kosovës z. Besian 

Mustafa me datë 25 shkurt në Prishtinë 

është mbajtur punëtoria për Master Planin 

e Ujitjes në Kosovës. Në këtë punëtori janë 

prezantuar qëllimet e këtij master plani, 

rezultatet e pritshme prej tij, perspektivat 

e ujitjes dhe zhvillimet e ardhshme, 

pastaj përgjegjësitë institucionale dhe 

marrëdhëniet mes institucioneve me qëllim 

të implementimit të master planit e çështje 

të tjera të ndërlidhura me ujitjen. Ndërsa, 

një komponentë tjetër e punëtorisë, 

e rëndësisë së veçantë për Agjencinë 

Kadastrale të Kosovës ishte edhe trajtimi i 

rregullimit të Komasacionit të papërfunduar 

të tokës në disa komuna, ku pritet që 

Agjencia Kadastrale e Kosovës të përkrahë 

projektin si me ekspertizë po ashtu edhe 

me rekomandime profesionale e ligjore 

për mënyrat se si mund të përmbyllet me 

sukses kjo çështje. 


